
Xujun xi majo xi catsihindu
San Pablo cojo Timoteo

1INgahan Pablo ne, ap6stol tséhé Cristu Jesus ma
ngahan ta, tséhé xi cuatjin meje ré Nina. Véhé
Xi catsingatju na me, xi cuichja cojo xuta ta sua
naja me ngu cjuahfiu ndajyihi, sa xi nihfia tangun
cjuatacun naja cojo Cristu Jesus. 2 Ngaye Timoteo
ne, tsihindu ri xujun vihi ta, tséhé xi sacuaha
quihndi ndaja naha ngaye. Nina Nahmi naja
cojo Cristu Jesus Nai naja ne, catamayuma ré me
ngaye, catisua ri me cjuandaja, cjuajeya.

Tisua me cjuaquixi tséhé Nina

3 Nixtin nixten, hora xi sahme oracién naha
ne, jercu veyanange ri, hacuaha sua nacuechji ré
Nina. Hacuaha sahme xa ré Nina cojo ngu cju-
atacun tyjahi, sacuahatjin casahmi xutachanga
naha. 4 Vitsjen nd hacutjin cachjihnde, ngatsé
ré xi cavétju céjé tsiji. Hacuaha jemu meje na
xi ndove tjengui na, sehe ngahan ne, jemu ndaja
cuma nd. > Hacuaha vitsjen nd hacutjin xi jemu
ndajamacjainricjuaré Nina, sacuaha tjin xi titjun
camacjain ré chicuhun riji, chicuhun Loida, cojo
na Eunice naa riji. Hane fémangulcacun Xi cojo
ngaye ne, ha cuatjin ndaja macjain ri.

6 Véhé xi chjd cojo ri ta xi catiin cahndé xi cjué
cjuatacun xi casua ri Nina, hya xi cavétahantsa ri.
7Ta Nina ne, hacuiin casua naja me ngu cjuatacun
Xi ngayaan ne, cumacjintacun ta, casua naja me
ngu cjuatacun xi sacu naja ngahfiu, xi nihfia hmu

tacuun xingueen, hacuaha xi scaa naja cuetjoon
yojo naja. 8 Véhé xi hacuiin nihfii sava, hya xi
cuinoje cjuandajyihi tséhé Nai naja. Hacuaha
hacuiin nihiii sava ngatsé naha ngahan xi tejfiaya
ndavaya, ngatsé ré xi chja cjua ré me. Hacuiin
nihfii sava ta, nihfii ngahfiu cojo yéjé ni cjuafiihi
Xi cuatji cuma, ngatsé ré cjuandajyihi xi tinoje.
Cuatjin nihfii hacutjin chutaha ngahfiu xi tisua ri
Nina. 9Nina ne, cavaxétje naja me hacuaha cavax-
ijin naja me, xi cuma tséhé me ngayaan. Hacuiin
ngatsé ré xijemundaja canihfia xi cuatjin casahmi
me tangatsé ré xi cuatjin meje ré me, tséhé xijemu
ndaja me. Hisca xi chaja sa cuejfia ngasunhndé
ne, ha catsingatahacacun Nina xi sua naja me
cjuandaja ré me, ngayejen ni xi tséhé Cristu Jesus
ngayaan. 10 Hane hya xi cafehe Cristu Jesus, me
Xivaxétje naja ne, hya camachaya jain naja cjuan-
daja ré Nina jan. Hane Cristu jan ne, catsicjé me
ngahfiu ré cjuaveya, hacuaha casuacuenda naja
me ta sua naja Nina ngu cjuahiiu ndajyihi, xXi tsajin
nu tsajin nixtin cueyan nga. Véhé cjuatacun xi
vicuya naja cjuandajyihi ré me.

11 Nina ne, casua nd me xa xi sud cumachaya ré
xuta hacuaha cuicuya ré xuta cjuandajyihi ré me.
12 Ngatsé ré xa véhé ne, jemu cjin cjuafiihi tivatju
jima. Peru ma savaain na, tséhé xi ha hvé Cristu,
hacuaha camangucacun cojo ré me. Hacuaha tjin
na cjuaquixi xi me véhe ne, jyé me cojo cjuatacun
ré me xicuetjond me, hisca nixtin xi cuinduva nga
me nguehe ngasunhndé.

13Nihfii sacuaha tjin cjuaquixi xi ha cachja cojo
ri. Hacuaha ngufiajatacuin catamacjain ri Nina,

hacuaha nihfii hmutacuin xinguin, tséhé xi ngaye
ne, ladu ré Cristu ngaye. 14 Nihfiicuende cjuaquixi
Xi casua ri Nina. Hane Hasen ré Nina Xi tacun
cahntsua xahasen naja ngayejen ni xi macjain
naja me ne, Hasen véhé xi sua ri ngahfiu xi cuatjin
nihii,

15 Ngaye ne ha hye xi ngayéjé ni xuta xi ts€hé
ladu xi hmi ré Asia ne, casmicacun nd me. Ngajfii
ré xuta xi cuacun jan ne, hinchajiii cha Figelo
cojo cha Hermdgenes. 16 Peru cha Onesiforo ne,
catamayuma ré Nina yéjé ni ndava cha ta, tséhé
Xi jemu cjin ndiya xi casahmi cha cjuandaja xi

cavisecoo nd cha. Hane cama savaain ré cha
xi tejiaya ndavaya. 17 Xi tu cafehe cha nguehe

nandya Roma ne, cavetsihin cavanguise cha nga-
han, hisca xi casacu ré cha ngahan. 18 Nai naja
ne, catamayuma ré me cha, nixtin hya xi cuin-
duva nga me nguehe ngasunhndé. Ta ngaye ne,
ha ndaja hye hacutjin xi jemu cavisecoo na cha
ngajan nandya Efeso.

2

Xuta xi ndaja sahmi me xa ré Cristu

1 Peru ngaye tsan ne, catisua ri Cristu Jesus
cjuandaja ré me, Xi cuma cuinechin ngufiajatacuin.
2 Jemu cjin xuta xi hacuaha cavisefiuju me y€jé ni
cjua xi cachja cojo ri. Peru quihndé ne, meje ré
xi ticoye ré ngujo cha cjua jan, cha xi tsejen xi
mangutacuin cojo ré hacuaha chutaha cjuatacun
ré, sehe cha xi cuacunjanne, hacuaha cuicuya cha
xuta xi yahnga.

3 Ngaye ne, nihfii ngahfiu xi scaa ri cojo yéjé
ni cjuafiihi Xi cuatji cuma ngatsé ré Cristu Jesus,

sacuaha tjin caa ré ngu sindadu xcun ngu si.
4 Hane sindadu xi hinchajfii cha tséhé xa xi yaha
cha ne, cumaji tsinguisehenjiii cha tu mé ni xa ta,
tjin ré cha xi sahmi cha hacutjin xi chuya ré me xi
matitjun tséhé cha. SHacuaha ngu cha xi cuisehen
Xcun ngu juegu xi ntsavé cha ne, sa xi chohotjin
ntsaveé cha ne, sacuiin ré cha cjuatjo, handasa tjun
cha cuetju cha. 6 Hacuaha cha xi sahmi xa nguijfia
ne, meje ré xi cha véhé xi titjun saté ré cha tséhé
xitjé xi casahmi cha. 7 Ndaja ningatehetacuin
hacutjin cjua xi tichja cojori. Sehe Nai naja ne, me
véhé sahmi me Xi cuijnercui cjua veé.

8 Ninguitsjin xi Jesucristu ne, cavascaya ré me
ngajiii ré nima, hacuaha canduva tjé ré me xu-
tachanga naja David. Véhé cjuandajyihi xi nga-
han visiajme cojo xuta. 2 Hane ngatsé ré xi cu-
atjin visiajme cjuandajyihi jan ne, véhé xi choho
tivatju jima. Hisca quitahahfiu ré xuta ngahan
nguehe ndavaya, sacuaha tjin ré ngu xuta tsehen
Xi yehe jyé ré. Peru cjua ré Nina ne, hacuiin
quitahahfiu. 10Véhé xi ticaa na ngayéjé ni cjuafiihi
Xi tivatju jima, cojo sa Xi yéjé ni xuta Xi cavaxijin
Nina ne, cuetjutje me ngatsé ré xi macjain ré
me Cristu Jesus, hacuaha cuechu me xcun Nina
ngajan cuiyuju me nu cjui nu nduva.

11 Cjua vihi ne jemu cjuaquixi:

Sa xi ha macjain naja Cristu hya xi cueyan ne,
hacuaha cuinechan quicun nga cojo ré me;

12sa xi ha cacaa naja ne, hacuaha cuisecoon ré me
cuitexan.

Sa xiha canujan xi hyaan yo me ne, hacuaha ni tjin
cuichja me ta hviin me yo ngayaan.

13 Handasa ngayaan ne, nihfiacheen cjua naja,
peru me véhé ne, hatuxa sahmi chihin me
cjua ré me ta,

tséhé xi hatuxa vindachaain me.

Hacutjin xi Nina chuya ré me

14 Ninguitsjin ré xuta jan cjua xi chja cojo ri.
Hacuaha tinojetehe ré me xi ha quihndé scaain
me Ccojo cjuavisiajmiré me ta, tséhé xi cuatjin meje
ré Nina. Venguiin camahani chji ré xi cuatjin
ticjan me cojo cjua ta, xXi cuatjin sahmi me ne,
tu titsinguetsun me cjuatacun ré xuta xi visefiuju.
15 Nihfii ngujyé xi Nina ne, chuya ré me tséhé xa xi
tinihfii. Xi cuatjin ne, tsajin mé nihiii sava ta, tséhé
Xi ha chihin tivicoye ré xuta cjua Xi cjuaquixi.
16 Xi caninguisinjfiii ngajiii ré cjuavisiajmi ngarca
Xi tsajin mé machjiréhé xi visiajmi xuta ta, me
Xi cuatjin visiajmi ne, quihndé nga nchujun ne,
tijima yehe sa cjuatsehen xi tjin ré me. 17 Hacuaha
cjuavisiajmi ré me xi cuacun jan ne, tangun cojo
hiscan xi hmu, xi quihndé nga nchujun ne, tijima
tojo sa. Cuatjin tivatju cha Himeneo cojo cha
Fileto ta, 18 tséhé xi ha cavetjuxin cha tséhé ndiya
ré cjuaquixi. Chja cha ta quixiin xXi cuascaya
naja hya xi ha caveyan. Hane cojo cjua véhé
ne, titsinguetsun cha cjuatacun ré ngujo xuta xi
macjain ré me Nina. 19 Peru Nina ne, cavejfia me
ngu cjuatacun xi hatuxa cjuaquixi, xi tsajin yo
cuma tsinguetsun ré. Hacuaha jo cjua ré Nina xi
hatuxa cjuaquixi. Ngu ne, chja cuitjin: “Nai naja
ne, véé me jaré xuta xi tséhé me”; ngu nga ne,
chja cuitjin: “Yé&jé ni xuta xi chja me xi ladu ré

Nai naja me ne, meje ré xi catiyujuxin me tséhé
cjuatsehen.”

20 Ndava ngu xuta xi ndaja vatju me ne, jemu
Cjin Xcusun trasti xi tjin. Tjin trasti xi tséhé
oro cojo xi tséhé quicha. Hacuaha tjin xi tséhé
ya cojo xi tséhé nihndé. Ngujo trasti jan ne,
jemu machjiréhé. Hane ngujo nga ne, chuva
machjiréhé. 21 Cuatjin naja ngayaan xuta ladu
ré Cristu ta, jemu tecjanjiii ngayaan. Peru xi
cuma yaan xuta xi vengui chji ré ne, meje ré xi
cuiyujuxen yéjé ni cjuatsehen. Xi cuatjin ne, cuma
tyjahi cjuatacun naja, cumachjiréhé ré Nai naja
ngayaan, hacuaha tjin ndaja ngayaan xi nihfia
yéjé ni cjuandaja.

22 YEjé ni cjuatacun tsehen xi meje ré xuta xi
chihndé me ne, ngaye ne, tiyijixin. Tihin tjengui
ndiya ré cjuaquixi. Catjé catamacjain ri. Tihin
tjengui cjuahmutacun. Tihin tjengui cjuajeya,
sacuaha tjin sahmi y€jé ni xuta xi cojo ngu cjuat-
acun tyjahi fehya ré me Nai naja xi cuisecoo ré
me. 23 Hya xi tivinenguise xicjin xuta tséhé cjua
ngarca xi venguiin chji ré ne, xi canihfiicuendiin
cjua xi chja me. Tséhé xi ha hye ta tséhé cjua
véhé ne, hatuxa cuetjucaa ngu si. 24 Hane xuta
xi sahmi xa ré Nai naja ne, miji ré xi sircu me ta
meje ré xi ndaja me cojo ngayéjé ni xuta. Meje
ré xi quicun cacun me xi cuicuya me xuta. Meje
ré xi yehe cacun me. 25 Hacuaha xuta xi chuyiin
ré me tséhé cjuaquixi ne, meje ré xi cuma quixi
me, peru cojo cjuandaja cojo cjuajeya. Xi cuatjin
ne, cuma xi sua Nina cahndé xi cuindeya cjuata-
cun ré xuta xi cuacun jan, hacuaha xi cuijnercu

jain me cjua xi cjuaquixi. 26 Sehe hacuaha sacu
nga ré me cjuatacun ndajyihi, hacuaha cuetjutje
me tséhé xitsehen matitjun xi cavindacha ré me.
Cavindacha xitsehen xuta jan, xi casahmi me yéjé
ni hacutjin xi meje ré xitsehen jan.

3

Nixtin xi cuijnetaha

1 Catijnercui cjua vihi: hya xi cuma tifia nixtin
Xi cjué ngasunhndé ne, jemu choho cuatju xuta
cuma ta, 2 tséhé xi xuta ne, cuitjin sahmi me: meje
ré me xi suva ni me ndajyihi cuatju me cuma;
jercu sahmi me cojo tujun; jemu haxi me ta jercu
cuichja me xi ndaja vatju me. Hacuaha jercu
sahmi hngacacun me; choho cuichja me tséhé
xicjin me hacuaha choho cuichja me tséhé Nina.
Cuihndiin me tséhé xutacha ré me. Hisca ngu
nacuechji naja suaain me, hisca ngu nacuechji ré
Nina suaain me. Cuendaain ré me tséhé Nina;
3tsajin ré me cjuahmutacun; tsajin ré me cjuayu-
matacun; cuichja me cjuandesu. Hacuiin cuetjo
me yojo ré me; jemu sahmi xcuahya me; chuyiin
ré me tséhé yéjé ni cjuandaja. 4Jo xcun jo hntsua
me ta, cuitefia xicjin me; jemu tujyé sahmi me;
jemu sahmi yehe me yojo ré me. Chuyiin ré me
tséhé Nina ta cjuasua xi tséhé ngasunhndé ne,
véhé jemu chuya ré me tséhé. 5> Hacuaha sahmi
me xXcusun ré xuta xi macjain jain ré Nina, peru
tsitjungui me hacutjin xi cjuaquixi.

Xi caninguisinjiiii cojo xuta Xi cuacun Vé ta,
6 tséhé xi ngajfii ré me ne, hinchajfii cha xi van-
guise chuva ré xi cuma cuisehen ndava xuta, hane

cuindacha cha yachjin xi ha tsingatihin man-
dacha. Tsingatihin na mandacha na ta, tséhé xi
jemu va tjin cacun na tséhé jyé ré na, xi tisahmi
na yéjé ni hacutjin xi xahasen ré na meje ré.
7Hacuaha yachjin jan ne, jemu vutaya na yéjé ni
Cjuatacun xatsé, peru hatuxa vijniircu na cjua xi
cjuaquixi. & Ha hye ta hatséé nixtin ne, jo cha
surqui xi hmi Janes cojo Jambres ne, casahmi cha
condra xutachanga naja Moisés. Hacuaha ni tjin
ré cha ndacha xi cuacun jan ne, sahmi cha condra
Cjua Xi cjuaquixi ta, cavetsun cjuatacun ré cha,
hacuaha machjiriin cha xi cumacjain ré cha Nina.
9 Hane hacuiin jemu xcun cuma cjue cha cojo
cjua ndacha ré cha ta, tséhé xi ngayéjé ni xuta ne,
cjuahacuenda me xcusun yumahasen xi cun cha,
sacuatjin cama tsejen xcusun yumahasen xi cun
cha surqui xi cuacun jan hatséé nixtin.

Pablo ne, tsinguixi me Timoteo

10 Peru ngaye ne, jemu ndaja tichutaye cjua
Xi vicuya cojo xcusun xi sahme cojo cjuatacun
xXi tjénge. Hacuaha jemu ndaja hye hacutjin xi
fé macjain nd, hacutjin xi jyé cdcun, hacutjin
xXi hmu cécun, cojo hacutjin xi ndaja ticaa na.
11 Hacuaha ndaja camachaya ri tséhé yéjé ni
cjuafiihixi cavatju cama. Jercu choho cavatju cama
ngajan nandya Antioquia cojo Iconio cojo Listra.
Peru Nai naja ne, cavaxétje na me tséhé yéjé ni
cjuafiihi xi cavatju camd jan. 12 Hacuaha yéjé
ni xuta xi meje cjuaharcun me Nina ta tséhé xi
macjain ré me Cristu Jesus ne, hatuxa tjin xi cuatju
me cjuafiihi. 13 Peru xuta tsehen cojo xuta ndacha
ne, quihndé nga nchujun ne, tichaja sa cjuatacun

ré me, xi vindacha me yahnga xuta ne, hacuaha
jima ndacha suva me.

14Ngaye ne, hacuiin cuejfiixin cjua xi cachutaye,
cjua xi café ma ngu tacuin cojo. Ha hye yo xi
cavicuya ri ta, 15 tséhé xi hisca cjuaquihndi riji
ne, cachutaye xujun ré Nina. Hane xujun jan ne,
véhé sua machaya ri xi Nina ne, cuaxétje naja me,
ngayaan xi macjain naja Cristu Jesus. 16 Nina ne,
casua me cjuatacun ré me ngujo xuta, sehe xuta
jan ne, catsihindu me xujun ré Nina. Véhé xi
Xujun jan ne, jemu machjiréhé xi cuicuya naja, xi
cuichjatahanaja, xi tsinguixi naja, xi cuincha naja
ndiya ré cjuaquixi, 17 cojo sa xi ngayaan xuta ladu
ré Nina ne, cuechutaha cjuatacun naja xi cuma
nihfa yéjé ni cjuandaja.

4

1 Tivutsejen naja Nina. Hacuaha tivutsejen
naja Cristu Jesus, me xi tsichuva naja ngayéjé ni
ngayaan xuta, sa xi quicun cuaha ngayaan, o sa
Xi caveyan. Tséhé xi cuinduva nga me, hacuaha
tséhé xi cuitexa naja me ne, véhé xi chja cojo
ri ta 2 tinoje cjua ré Nina cojo xuta. ¢HA& chuya
ré me? ¢ha chuyiin ré me? peru tsimii sahmi
ré, tinoje cojo ré me. Hacuaha tinojetehe ré me.
Ninguixi me. Ticoye ré me. Peru nijyétacuin c0jo
ré me. 3 Cuatjin nihfii ta, tséhé xi cuetjucaa nixtin
Xi xuta ne, ha quihndé chuyiin ré me tséhé cjua
Xi cjuaquixi. Sahmi me hacutjin Xi meje ré me,
hane cuihndé me tu mé ni cjua xi cuicuya maestru
xi yahnga ta, maestru xXi cuacun jan ne, suva cjua
Xi chuya ré xuta ne, véhé cuicuya me. 4 Cuatjin
Xi xuta ne, sahmi ngaxtun me cjua xi cjuaquixi

ne, tu cuentu xi machjiriin ne, véhé cuetaha rcu
me. 5 Peru ngaye ne, meje ré xi tacun cahndé
cjuatacunrijingajfii ré tu meé ni ngu cjuacjintacun.
Hacuaha tehe tacuin tséhé yéjé ni cjuafiihi. Tinoje
cojo xuta cjua ré Nina, nihfiichihin x4 xi casua ri
me.

6 Ngahan ne, chuva sa nixtin xi cjué ngahan. Ha
cama tifia nixtin xi cueya. 7 Ndaja casahme xa,
casahmechehen xa xi casua na Nina. Hacuaha
ndaja macjain cuaha nd Nina. 8 Véhé xi ha tjin
ndaja cjuatjo xi sacu na, tséhé xi tyjahi cjuata-
cun naha. Nai naja, me xi tsichuva naja cojo
cjuaquixine, me véhé xi sua na me cjuatjo jan hya
Xi cuechutaha nixtin. Hacuaha hacuiin tu suva
ni ngahan xi sua nd me ta cojo ngayéjé ni xuta xi
jemu meje ré me xi cuya nga Nai naja.

Pablo ne, fehya me ngu cjuandaja

9 Nihiii xati tacuin ndove tjengui nd ta, 10 tséhé
xi cha Demas ne, cavetjuxin cha tsahan, quiji cha
ngajan nandya Tesaldnica. Cuatjin casahmi cha ta,
tséhé xi hitsé sa chuya ré cha tséhé xcusun ré nga-
sunhndé. Cha Crescente ne, quiji cha ladu tséhé
Galacia. Hane cha Tito ne, quiji cha ladu tséhé Dal-
macia. 11 Hane suva ni cha Lucas quitaha cha cojo
nd. Noje cojo cha Marcos ne, sehe ndove cojo cha
ta, tséhé xi jemu machjiréhé cha xi cuisecoo na cha
tséhé xa xi sahme. 12 Cha Tiquico ne, catsingatju
cha ngajan nandya Efeso. 13 Hya xi cuindove ne,
ndovecueje tsjian tsanga naha xi cavejiia ndava
cha Carpo, ngajan nandya Troas. Hacuaha cojo
xujun naha, hacuaha cojo yéjé ni sa xujun naha
ne, ndovecueje.

14 Cha Alejandro chjine quicha ne, jemu choho
casahmi cha cojo na. Peru Nai naja ne, sehe
sahmingojo me cojo ré cha, chuva ré jyé xi tjin ré
cha. 15Hane ngaye ne, tjin ri cuidadu tséhé cha ta,
tséhé xi jemu casahmi cha condra cjua ré Nina xi
canujin.

16 Hya xi tjun tjun casud cjuaquixi naha xcun
Xutaxa ré ne, tsajin yo cavisecoo na. Yéjé ni amigu
naha ne, cavetjuxin me tsahan. Hane catitsi-
jyécacun Nina cojo me Xi cuacun cavetjuxin tsahan
jan. 17 Peru Nina ne, cavisecoo nd me, casua
nd me ngahfiu, Xi cama cachja cjua ré me cojo
yéjé ni xuta xi hacuiin tséhé nacion tséhé Israel.
Hacuaha Nina ne, cavaxétje na me tséhé xuta xi
meje tsiquehen na. 18 Hacuaha cuaxétje nd Nai
naja tséhé ngayéjé ni cjuatsehen, sehe cjuahatsja
nd me ngajan ngahnga hiscan xi vitexa me. Me
véhé xi hatuxa jyé me, hatuxa hfiu me yéjé ni
nixtin. Cuatjin jain.

Tsinguijnetaha me cjua

19 Cha Aquila cojo chjuun ré cha, na Prisca ne,
tehe ré me ngu nina naha. Hacuaha cojo xuta
ré cha Onesiforo ne, tehe ré me ngu nina naha.
20 Cha Erasto ne, casetaha cha nandya Corinto.
Hane cha Troéfimo ne, tséhé xi hmu ré cha ne,
cafafia cha ngajan nandya Mileto. 21 Nihiii xati
tacuin, ndove tjengui na quihndé xi chaja sa chan
hnchan. Cha Eubulo ne, cha Pudente ne, cha Lino
ne, na Claudia ne, cojo ngayéjé ni xuta xi macjain
ré cjua ré Cristu Jesus ne, tsingatju me nina riji.

22 Nai naja yaha ri me. Nina catisua nuju me
cjuandaja ré me ngayujun ni.

